
Annwyl Gwyn Williams,
Diolch am eich cwestiynau a gyflwynwyd ar 5 Awst 2026.

Fe wnaethoch ofyn pa ystyriaeth y mae'r Gweinidog Cabinet wedi'i roi i ehangu nifer
y staff gwasanaeth sifil sy'n gweithio yn Abertawe er mwyn dosbarthu gweithgarwch
Llywodraeth Cymru yn well o Gaerdydd i ail ddinas Cymru?

Yr Ysgrifennydd Parhaol sy'n gyfrifol am y penderfyniadau sy'n ymwneud a
defnyddio a lleoli staff Llywodraeth Cymru, ac felly mae'r Gweinidog dros
Effeithiolrwydd y Llywodraeth a'r Cyfansoddiad wedi gofyn imi ymateb.

Ar hyn o bryd mae Llywodraeth Cymru wrthi'n adolygu ei strategaeth leoli, ynghyd a
sut mae rolau'r gwasanaeth sifil wedi eu dosbarthu ar draws Cymru. Fel rhan o'r
gwaith hwn, rhoddir ystyriaeth i sut y gall y sefydliad hwyluso'r gwaith o ddarparu
gwasanaethau a chyflawni amcanion polisi mewn modd effeithiol ar draws pob rhan
o Gymru.

Bydd opsiynau ar gyfer y dyfodol yn cael eu hystyried, a bydd Gweinidogion yn
cyfranogi yn y gwaith hwn wrth iddo fynd rhagddo.

